
					此页尚未校对




　〈昔夢上蓬萊山乘鸞飛烟造天關玉皇端拱金闕上瓊章朗誦瑶䑓間仙人紫河車招我共盤桓塵心萬〉

　〈念推不去覺來如墮靑雲端却憶勝逰何草草石皷山房時自掃圍棋有局喜身閑辟榖無方驚歳杪重〉

　〈來嘯咏憺忘歸細續崖隂漢女詩層峯疊巘翠如結羽盖霓旌還可期側身俯視塵世窄手挹飛仙呼太〉

　〈白三清八極許逰遨碩授金丹換毛骨董圭峯詩太白此降精本爲民祈福癡情𥬇番君偶爾墮汙辱聖〉

　〈明崇祀典亦以能岀雲如何千載下只說張真人黃敏文詩逺駕靑牛上碧霄十洲三島一扶揺東華殿〉

　〈上横靑𤨏王母堂前摘綘桃爛煑山川供夜宴謾鎔天地人春瓢千生萬刼㣲塵事跳岀圈來任自豪〉

　官人〈縣西十里舊傳官人避㓂于此故名盤踞十餘里四面壁立南崖腰裂横通一線天攀躋而上〉

　〈至則若平原焉中有一岩兩畔如抱名曰蒙岩岩之前有泉如拖線名曰蒙泉左有一岩谽谺幽雅呼之〉

　〈輙應曰虚岩右有一泉積瀦不流汲亦不涸曰裒泉其間一峯潜峙不露曰潜峯山之麓有泉有湖曲折〉

　〈成澗兩山夾峙可一里許謂之小桃源景皆竒絶知縣豹谷陳大綸有記凌雲山人李國紀有諸景詩〉

